
	సీ.	
భానుఁ డెందాక నభ్రగతుఁడై జరియించు

        చంద్రుఁ డెందాక తేజస్వి యౌను

ధరణి యెందాక సుస్థిరరూపమున జెందు

        గగన మెందాక నూర్థ్వగత మొందు

నుడుగణం బెందాక నడుచు హేమాద్రిపై

        జ్వలనుఁ డెందాకఁ జాజ్వుల్యుఁ డౌను

మహిని నెందాక రామాయణంబు బఱంగు

        ధర విభీషణుఁడు నెందాక నేలు



	 







	తే.	
నిగమసారంబు లెందాక నెగడుచుండు

భూమిభారంబు నెందాక బూనునయ్య

నంత నామఫణీశ్వరుం డంతదాక

బఱగు తాలాంకనందినీపరిణయంబు.



	 236



ఆశ్వాసాంతము

	క.	
తుంగపతంగతురంగా

రంగత్కరుణాయతాంతరంగా! మదసా

రంగావనమంగాహృద

యాంగణవినివేశ వేంకటాద్రిరమేశా.

	ఉ.	
వైరివిఫాలఫాలదృశవందితనిర్మలభావభావజా

కారవికారదూరదరకంధరకంధరదేహదేవదే

వారవినేత్రనేత్రహితధర్మవృషాచలపాసవాసవా

ధారహరాజరాజబలిదానవదానవహానుమోదనా.

	భుజంగప్రయాతము.	
మదారాతికుంభీంద్రమాన్యన్మృగేశా!

 పదాబ్జానతాజేశబర్హిర్ముఖేశా!

ముదాలోకనాదత్తముక్తిప్రకాశా!

సదాసంచరచ్ఛేషశైలప్రదేశా.

		 ఈ పేజీలో చివరి మార్పు 25 జూలై 2021న 02:14కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

